
I’w ryddhau ar unwaith: Dydd Iau 12 Mawrth 2009

CAERFFILI YN DERBYN HWB 

IACH GAN ARIAN I BAWB 

Fe wnaeth dau brosiect sy’n canolbwyntio ar iechyd yng Nghaerffili dderbyn hwb arwyddocaol heddiw pan gyhoeddwyd y byddent yn derbyn arian y loteri o dan y rhaglen Arian i Bawb Cymru.

Arian i Bawb Cymru yw un o’r ffyrdd cyflymaf a hawsaf o sicrhau arian y Loteri. Fe lansiwyd y rhaglen yn 2001 ac fe’i cefnogir gan y Gronfa Loteri Fawr a Chronfa Dreftadaeth y Loteri, ac mae wedi dosbarthu grantiau o rhwng £500 a £5,000 i brosiectau treftadaeth, elusennol, amgylcheddol, iechyd ac addysgiadol ar draws Cymru. 
Y prosiect cyntaf i dderbyn cymorth yw Inside Out yng Nghaerffili sy’n darparu gweithgareddau iechyd a ffitrwydd ar gyfer pobl hŷn a’r rheini gyda phroblemau iechyd meddwl. Mae’r grŵp wedi derbyn dyfarniad o £2,000. Fe’i sefydlwyd yn wreiddiol yn 2001, a bellach mae Inside Out yn gwbl annibynnol ac yn cynnig ystod eang o weithgareddau ar draws Cyngor Bwrdeistref Sirol Caerffili ar gyfer pobl gyda phroblemau iechyd meddwl. 

Bydd y dyfarniad yn ariannu dwy set o weithdai yn benodol ar gyfer pobl hŷn yn y sir. Bydd rhaglen chwedlau digidol mewn partneriaeth gyda Chymdeithas Alzheimer Caerffili yn cofnodi diddordebau a phersonoliaethau pobl a bydd yn cael ei defnyddio i hysbysu gofalwyr yn well wrth i’r salwch ddatblygu. Bydd yr ail brosiect yn darparu dosbarthiadau dawns i bobl hŷn, a hynny gyda gofal a byw’n annibynnol, er mwyn eu helpu i gynnal eu ffitrwydd corfforol a’u hyblygrwydd. Bydd y ddau brosiect hyn yn cynnig cyfleoedd creadigol i ran hon y gymuned, sy’n aml yn cael ei hymyleiddio, ac yn rhoi cyfleoedd iddynt fynegi eu hunain a chael cyfle i leisio eu barn.
Yr ail brosiect i elwa, sydd hefyd yn derbyn £2,000, yw NASS Casnewydd sy’n darparu cefnogaeth a therapi i ddioddefwyr Ankylosing Spondylitis, clefyd poenus a chynyddol ar yr asgwrn cefn. Bydd y dyfarniad hwn yn galluogi iddynt ddarparu sesiynau therapi hydro i ddioddefwyr y clefyd sy’n oedolion er mwyn eu helpu i gynnal symudedd a rheoli eu poen. 

Bydd y sesiynau yn cael eu rhedeg gan ffisiotherapyddion siartredig a’u cynnal mewn ysgol leol gyda chyfleusterau addas. Bydd y prosiect hwn yn llanw blwch pwysig mewn darpariaeth gofal hyd nes cwblhau’r ysbyty newydd yn Ystrad Mynach.
Bydd y ddau brosiect hyn yn darparu gwelliant arwyddocaol yn argaeledd gofal iechyd i’r grwpiau sy’n gysylltiedig a bydd yn cael effaith bositif ar ansawdd bywyd ar gyfer aelodau hyn y gymuned yng Nghaerffili.
Tudalen 1 o 2 ... mwy i ddod/

Rhanbarth yn cael hwb iach...Tudalen 2 o 2
Gan bwysleisio pwysigrwydd y pot ariannu, dywedodd Rheolwr Rhaglen Arian i Bawb Cymru, Bel Crewe:  “Prif amcan Arian i Bawb Cymru yw ariannu mentrau sy’n dod â phobl ynghyd i gymryd rhan a mwynhau amrediad eang o weithgareddau yn eu cymuned leol. Mae’r rhaglen yn brawf cadarn bod symiau bach o arian yn gallu cael effaith fawr. Rydym yn barhaol hapus â’r amrediad o brosiectau creadigol y mae’n bosib i ni eu cefnogi ac mae’r hyblygrwydd i ariannu amrywiaeth eang o brosiectau yn un o’r prif elfennau sy’n gwneud y rhaglen hon yn gymaint o lwyddiant.”

Yn dilyn adolygiad o raglen Arian i Bawb Cymru, bydd newidiadau yn cael eu gwneud i fformat cyfredol y cynllun grantiau bach ym Mawrth 2009. O’r 1af Ebrill 2009 bydd pob un o’r dosbarthwyr achosion da y loteri sy’n cefnogi’r cynllun yn rhedeg eu rhaglenni grantiau bach eu hunain. Gellir parhau i wneud ceisiadau o dan drefniadau presennol cynllun Arian i Bawb tan 31 Mawrth 2009.
Am becyn ymgeisio Arian i Bawb ffoniwch 0845 600 20 40 neu am wybodaeth bellach ffoniwch: 01686 611740 neu gallwch ymweld â’r wefan: www.arianibawb.org.uk
Am wybodaeth bellach am y prosiectau llwyddiannus ac i gael manylion cyswllt y grwpiau, cysylltwch â swyddfa wasg y Gronfa Loteri Fawr yng Nghymru ar y rhifau ar ddiwedd y datganiad os gwelwch yn dda. 

Gwybodaeth bellach:
Swyddog y Wasg a Chysylltiadau Cyhoeddus yng Nghymru – 

Oswyn Hughes: 029 20678207
Cyswllt tu allan i oriau swyddfa: 07760 171 431

Llinell Ymholiadau Cyhoeddus: 08454 102030                         Ffôn testun:  0845 6021 659
Mae manylion llawn am ddyfarniadau grant Arian i Bawb ar gael yn:

www.arianibawb.org.uk 
Nodiadau i Olygyddion

Anela Arian i Bawb Cymru at: 
· gefnogi gweithgarwch cymunedol – drwy gynorthwyo cymunedau i fodloni eu hanghenion drwy weithredu gwirfoddol, prosiectau hunangymorth, cyfleusterau neu ddigwyddiadau lleol. Wrth “gymunedau” rydym yn golygu pobl o fewn ardal leol neu bobl sy'n rhannu diddordeb neu angen cyffredin;
· ymestyn mynediad a chyfranogiad - drwy annog mwy o bobl i chwarae rhan weithredol mewn grwpiau a phrosiectau lleol, a thrwy gefnogi gweithgareddau sy'n agored ac yn hygyrch i bawb sy'n dymuno cymryd rhan; 

· cynyddu sgiliau a chreadigedd – drwy gefnogi gweithgareddau sy’n cynorthwyo i ddatblygu pobl a chyrff, gwella sgiliau a chodi safonau, a 
· gwella ansawdd bywyd – drwy gefnogi prosiectau lleol sy’n gwella cyfleoedd, lles neu amgylchedd pobl, yn enwedig y rheini sy’n fwyaf difreintiedig yn y gymdeithas. 
Diwedd/

Cyhoeddwyd:

